
Акциягә теләп кушылдык.
  Татарстан Республикасында рус һәм татар телләре дәүләт теле статусы алганнан соң республика күләмендә татар булмаган балаларга да татар телен өйрәтү гамәлгә кергән иде. Халыклар дуслыгы,традицияләре, безнең районда татар-чувашның бер булып яшәве  моңа тагын бер этәргеч бирде.

  ТР мәгариф һәм фән министрлыгы игълан иткән “Мин татарча сөйләшәм” акциясенә безнең мәктәп тә теләп кушылды.Монда 222 бала һәм аларның 152 ата-анасы катнашты. Укучылар өчен бу акция әһәмиятле, чөнки балаларыбыз төрле  милләттән һәм үзара дәүләт теле булган татар телендә аралашалар. Бу акцияне уздыру матур традициягә әйләнеп бара. “Мин татарча сөйләшәм” акциясенең төп максаты-укучыларны татар  мәдәнияте белән, гореф-гадәтләре белән таныштыру, туган телгә мәхәббәт тәрбияләү. 

  Бу акция мәктәпнең 1-11 сыйныф укучылары арасында үтте. Аның кысаларында туган телебез, милли сәнгатебезне эченә алган викториналар, КВН, мәзәкчеләр бәйгесе оештырылды. 

  Сыйныф сәгатьләрендә татар теле һәм аның әһәмияте, кулланылыш даирәсе турында  әңгәмәләр үткәрелде. Өлкәнрәк сыйныф укучылары “Минем тормышымда татар теле”,“Минем яраткан укытучым”, “Минем бабам-сугыш ветераны” темаларына иншалар яздылар.

Рус телле балалар арасында “Татар халык җырлары” фестивале үткәрелде. Биредә 9 б сыйныф укучысы Дмитрий  Глуховка тиңнәр табылмады. Ул “ Бәхеттә, шатлыкта” җыры белән һәркемнең күңеленә хуш килде. 

   Арсланова З.Җ “Сез иң гүзәл кеше икәнсез” исемле  шигырьләр сөйләү конкурсы үткәрде. Андреева Т. (7сыйныф), Еремеева Е. (8 сыйныф),Елисеев А. ( 9б сыйныф) һәм башка укучылар татар телендә бик матур, сәнгатьле итеп шигырьләр сөйләделәр.

    5-6 сыйныфлар арасында “Мин татарча сөйләшәм” темасына Хаярова Ә.Н. КВН уздырды. Монда Иванова Д., Васильев Г., Захаров С. үз белемнәрен һәм сәләтләрен күрсәттеләр.

   Татар телен һәм чит телләрне концентрацияле укыту технологиясен гамәлгә кую буенча республика   экспериментында ФатхуллинаМ.Җ, катнаша. Ул 9б (эксперимент) сыйныфында “Фигыль иленә сәяхәт”дигән темага дәрес-экскурсия үткәрде. Монда да укучылар сынатмады, үз белемнәрен  күрсәттеләр,  актив катнаштылар. Дәрес призентация формасында  үтте. 

    9-11 сыйныф укучылары белән “Нәүрүз” бәйрәме үткәрелде. Аның җитәкчесе Ханбиков И.Р. Бу бәйрәмдә  Нәүрүзбикә матур итеп  шигырь сөйләде, җырлы биюләр башкардылар, Нәүрүз белән  бәйләнешле  йолаларны искә төшерделәр. Балалар рәхәтләнеп күңел ачтылар.  

       Үткәрелгән чараларның барысында да әти-әниләр актив катнашты. Алар дәресләрдә үзләренең балалары белән татарча сөйләшеп фикер алыштылар, үзләре язып килгән шигырьләрен сөйләделәр, кайберләре әкиятләр сәхнәләштереп күрсәттеләр.

     Акцияне йомгаклап,”Без яшибез татар илендә, сөйләшәбез татар телендә” исемле музыкаль кичә үткәрдек.

Кичәдә татар теленең Дәүләт теле буларак әһәмияте, халыкның сәнгате, мәдәнияты турында укучыларның үзләре әзерләгән чыгышларына нигезләнеп түгәрәк өстәл артында фикер алышу үткәрелде.[image: image6.jpg]



      Соңыннан актив катнашкан,төрле номинацияләрдә җиңеп чыгучы гаиләләрне, укучыларны мәктәп директоры И.Н.Җәббаров бүләкләде, иң яхшы дип табылган номерлар халык игьтибарына тәкъдим ителде.

Кичә Г. Тукайның татар халкының гимнына әверелгән җыры “Туган тел” белән тәма мланды.

      Акция дәвамында мондый файдалы, мавыктыргыч чаралар  балаларда татар теленә кызыксыну уяту һәм аны өйрәнүдә омтылыш тәрбияләү, фән буенча белемнәрен тирәнәйтү,  сөйләм осталыкларын үстерүдә зур этәргеч булды.
Тема: “Казан   шәһәре һәм

милли киемнәр” 

( кабатлау дәрес.) 

Максат: укучыларда татар теленә кызыксыну уяту, Казан шәһәре һәм милли киемнәр турындагы белемнәрне тирәнәйтү, сүзлек байлыгын тулыландыру, дуслык хисләре тәрбияләү.

                                         Дәрес барышы.
    1.Оештыру моменты.

    -Хөрмәтле кунаклар, кадерле балалар! Без бүген сезнең белән Казан шәһәре буйлап, сәяхәткә чыгабыз. Сания апа һәм оныгы Гүзәл булган урыннарда йөреп кайтырбыз.

Тик бу сәяхәт шушы бүлмәдә утырган килеш булачак. Ә хәзер әйдәгез, кузгалдык

Туп-туры утырабыз, аркабыз утыргыч артына терәлгән.

    2. Үткән материалны кабатлау.

    -Бу- Казан тимер юлы вокзалы.Тимер юл турында нәрсә әйтә аласыз?

    (Укучылар сөйли)

   -Ә хәзер укучылар, 2 төркемгә бүленеп сәяхәт итәрбез.

1т. Вика

2т. Вика 

 - Исегезгә төшерегез әле, Казан турында нинди шигырьләр өйрәндек?

( Укучылар әсәрләрен сөйлиләр)

-Бик яхшы, молодецлар!

Дәфтәрләрдә эш

. -Кайсы төркем матуррак Һәм төгәлрәк итеп, җөмләне татарча тәрҗемә итә һәм дәфтәргә яза.

Казань- столица Татарстана.

-Бу юлларны уңышлы үтеп, без шәһәр үзәгенә килеп җиттек. 2 төркем белән кибеткә керәбез. Кибеткә керүнең 1 шарты бар: милли киемнәр исемен атап үтәргә кирәк.(Чиратлап һәр команда әйтә.)

(Слайдлар күрсәтелә).

Физкультминут.

-Ял итеп, музыка астына татарча биеп алабыз.

(Укучылар күнегүләр күрсәтәләр).

- Киләсе ярышыбыз: капитаннар ярышы.

- Хатаны төзәтегез.

- Каш сүзенең урысчасы глаз була,

Бар сүзенең урысчасы стой була.

Татарстан флагында 5 төс була,

Кремльдәге йодызның почмаклары 3 була.

- Киләсе тукталышыбыз: яңа сүзләр яса.

  Б ирелгән сүздән исем сүз төркеменә кергән кергән сүзләр ясарга: Уенчыкларында.

Уен лар чор чар  чык дар кар ук 

 - Сорауларга җавап бирегез.

1. Татарстанның суда йөзүче шәһәре?(Алабуга)

2.Күлмәкне урталай бүлгәч нәрсә кала?(Күл-мәк)

  -  Метро тукталышында торабыз.Билет алып утыру өчен, сүзнең тәрҗемәсен әйтергә кирәк.

                   Бина-здание

                   Уңайлык-удобство 

                   Белешмә-справка

                   Капка-ворота

                  Белдерү-объявление

                  Балкып тора-сияет

                  Чор-период, эпоха

                   Изге-святой 

            Төп-основной, главный          

- Каршыбызда М. Җәлил һәйкәле. Кайсыбыз М. Җәлил турында сөйләп китә ала?

  (Укучылар белешмә бирәләр)

-Дөрес, укучылар. М. Җәлил Бөек Ватан сугышында вафат булды. Ә аны без онытмыйбыз, шигырләре белән һаман яшь әле ул. Быел безнең җиңүгә 65 ел булды. Шушы уңайдан илебездә төрле чаралар үткәрелә.

Йомгаклау

-Укучылар! Без Татарстанда яшибез,Дәүләт телләребез – татар теле һәм рус теле. Республикабыз бик бай, шәһәребез төзек. Безгә шул матур мәктәпләрдә тырышып укырга һәм тәрбияле булып үсәргә генә кала.

                                                                                                                   .

                                     Татар телен сөяргә,        

                                     Татарча сөйләшергә

                                     Өйрәтәләр мәктәпләрдә,мәктәпләрдә

                                     Туган якта яшәргә,

                                     Аннан читкә китмәскә

                                     Өйрәтәләр мәтәпләрдә,мәктәпләрдә.      

Без матбугатта

